
Nunami inuussutissarsiutinut tunngatillugu inuussutissarsiornermik siuarsaaneq pillugu 

Inatsisartut inatsisaata allanngortinneqarneranik Inatsisartut inatsisaat nr. xx,xx.xxxx 2016-

imeersoq. 

(Inuussutissarsiornermut, Suliffeqarnermut Niuernermut Nunanullu Allanut Naalakkersuisoq) 

 

Nunami inuussutissarsiutinut tunngatillugu inuussutissarsiornermi siuarsaaneq pillugu, Inatsisartut 

inatsisaat nr. 20, 3. december 2012-imeersup, paragraffini marlussunni Naalakkersuisut  ilassusiini-

arnerat, imatut ATASSUT-miit naatsumik oqaaseqarfigissavarput. 

 

ATASSUT-ip inuussutissarsiutit suulluunniit siuarsartuarneqarnissaat politikkeraarput, taamaattu-

millu Naalakkersuisut Kalaallit Nunaanni inuussutissarsiortuni inerisaanerup tapersiissuteqartarnik-

kullu nukittorsaarusunnerat, ATASSUT-miit tamakkiisumik taperserparput. 

 

Aallarnisaasunik ineriartortitsineq, amerlanerulersunillu pilersitsisinissamik siunertaqarneq, ilisima-

sasat misilittakkat Nunatsinniiginnarnissaanik anguniaqarneq ATASSUT-miit pingaarluinnartutut 

isigaarput tapersersorlugulu. 

 

Inatsisissatut siunnersuummut tusarniaanermi tapersiisoqartartoq aammali ersarissaasoqartarnissaa 

uparuaasoqartoqartartoq maluginiarparput. Nunani allani misilittagaqarfiulluartuni aningaasaliiso-

qarsinnaanera pisariaqartitsineq naapertorlugu mattunneqanngimmat ATASSUT-miit iluarisimaar-

parput. 

 

Tamak naatsumik oqaaseqarluta ATASSUT-miit tapersiinerput nalunaarutigaarput, suliallu aappas-

saaneerneqannginnermini ataatsimiititaliami susassaqartumi inassutigalugu. 

